
۲۰ ستمبر ۱۹۸۹ء کو میں نے ایوان میں چیئر مین سینٹ جناب وسیم سجاد کے ٹیلی فون ٹیپ کرنے کے بارے میں ایک تحریک استحقاق پیش کی تھی، تحریک کو درست قرار دیتے ہوئے طور و خوض اور رپورٹ کے لیے متعلقہ کمیٹی کے سپرد کر دیا گیا۔ انٹیلی جنس بیورو نے اس کی کلیتہ تردید کرتے ہوئے دعویٰ کیا کہ اس قسم کی کوئی کارروائی نہیں کی گئی۔ میرے اصرار پر حکومت کی طرف سے ایک بیان داخل کیا گیا اور متعلقہ وزیر نے بھی چیئرمین سینٹ کے ٹیلیفون کو ٹیپ کرنے کی زدید کی۔ میں نے مزید اصرار کیا کہ دوسری ایجنسی یعنی انٹر سروسز انٹیلی جینس کو بھی ایسی ہی یقین دہانی فراہم کرنی چاہیے، اور اسی طرح کی یقین دہانی متعلقہ وزارت کی طرف سے بھی پیش کی گئی۔ تمام انٹیلی جینس ایجنسیوں اور متعلقہ وفاقی وزارتوں کی طرف سے استحقاق کمیٹی کے سامنے
قطعی تردید کے بعد میں نے اپنی تحریک استحقاق پر مزید زور نہیں دیا۔
اب ہائی کورٹ میں اٹارنی جنرل کی طرف سے انکشاف کیا گیا ہے کہ انٹیلی جنس بیورو چیئرمین سینٹ کے دفتر اور رہائش دونوں جگہوں کے ٹیلی فون ٹیپ کر رہا تھا۔ یہ پارلیمنٹ کے سر کردہ ممبران اور سیاسی راہنماؤں سمیت قومی اسمبلی کے سپیکر معراج خالد کے ٹیلی فون بھی ٹیپ کر رہا تھا۔ اس سے یقینی طور پر ظاہر ہوتا ہے کہ سابق حکومت کی اپنے وزراء کے ذریعے یقین دہانی اور متعلقہ ایجنسیوں کے تحریری بیانات درست نہیں تھے۔ انہوں نے یہ موقف اختیار کیا تھا کہ چیئر مین سینٹ کا ٹیلی فون ان میں سے کسی بھی ایجنسی نے ٹیپ نہیں کیا تھا اور نہ ہی انہیں اس کا اختیار دیا گیا تھا۔ اس سے یہ ثابت ہوتا ہے کہ استحقاق کمیٹی کو دانستہ گمراہ کیا گیا اور واضح غلط اطلاعات فراہم کی گئیں۔ سینٹ اور اس کی کمیٹی کو دانستہ غلط معلومات کی فراہمی دنیا کی اکثر پارلیمنٹوں کے مطابق استحقاق کی خلاف ورزی ہے۔ چنانچہ سینٹ اور اس کے چیئرمین کے استحقاق کی خلاف ورزی کے واضح کیس پر سینٹ اور اس کی استحقاق کمیٹی میں غور و خوض کیا جائے۔ (وزیر قانون کی وضاحت کے بعد) 


محترم وزیر قانون نے جو بات کہی ہے ان کی حد تک وہ ضرور درست ہوگی لیکن میں نے اپنی تحریک استحقاق کے ساتھ اٹارنی جنرل کے بیان کا متعلقہ حصہ بھی دیا تھا اور یہ اخبارات میں بھی شائع ہوا ہے، وہ میرے پاس اس وقت بھی موجود ہے۔ سینٹ کی استحقاق کمیٹی کی رپورٹ اس ایوان میں آچکی ہے اور یہ رپورٹ اس ایوان میں بریگیڈیئر ریٹائرڈ عبد القیوم خان صاحب نے " مئی 1990ء کو پیش کی تھی۔ یہ بھی ریکارڈ میں موجود ہے اور جو بیان باٹارنی جنرل نے دیا ہے وہ
بھی ریکارڈمیں ہے خواہ کتنی ہی حساس معلومات کیوں نہ ہوں سینٹ کی کمیٹی کا یہ حق تھا کہ اس کو ہی وہ معلومات فراہم کی جاتیں، جو معلومات اسے دی گئیں وہ غلط تھیں اور یہ استحقاق کی خلاف ورزی
حکومتیں آتی اور جاتی رہتی ہیں لیکن نظام حکومت ایک ہی رہتا ہے۔ اصل چیز یہ ہے کہ ہم کیا روایات قائم کرتے ہیں اور احتساب کا نظام موٹر ہوتا ہے یا نہیں۔ پارلیمانی تاریخ میں یہ ایک ایسا ناور واقعہ ہے جس میں وزیر موصوف، سیکرٹری داخلہ، آئی بی اور آئی ایس آئی کے سربراہوں اور وزارت داخلہ نے تردید کی اور ہمارے اصرار پر انہوں نے ہمیں تحریراً یقین دہانی کرائی لیکن اب صاف الفاظ میں ہائی کورٹ میں جو چیز آئی ہے وہ یہ ہے
"The record available reveal that the statement on the floor of the House by the Former Ministers and the report placed before the privilege committee of the Senate and here claims are in- correct as far as activities of IB are concerned. Authentic records indicate that telephones were tapped in "K-Block" and approximately ninety taperecorders were employed on twenty four hours basis. Similar activities were going on in Rawalpindi Communication Facility also. Some of the prominent persons whose telephone num- bers were tapped are as under."
ریکارڈ سے یہ پتہ چلتا ہے کہ جہاں تک آئی بی کی سر گرمیوں کا تعلق ہے، اس بارے میں ایوان میں سابق وزراء کے بیانات اور سینٹ کی استحقاق کمیٹی کے سامنے پیش کردہ رپورٹ اور اس میں دعوے غلط نکلے ہیں۔ مصدقہ ریکارڈ سے ظاہر

ہوتا ہے کہ " کے بلاک " میں ٹیلی فون ٹیپ کیے گئے اور چوبیس گھنٹے نوے ٹیپ ریکارڈر استعمال کیے گئے۔ اسی قسم کی سرگرمیاں راولپنڈی کی کمیو نیکیشی تنصیبات میں جاری تھیں۔ چند نمایاں شخصیات جن کے ٹیلی فون ٹیپ کیے گئے ، ان کے نام
نیچے دیے جارہے ہیں۔) آپ کو مثال قائم کرنی چاہیے کہ خواہ حکومت بدل جائے لیکن انتظامیہ، سرکاری افسران سب اس ایوان کے سامنے جوابدہ ہیں اور کسی حکومت کے ایماء پر کسی سرکاری ملزم کو خواہ وہ کتنا اونچا کیوں نہ ہوں ایوان کی کمیٹی کو گمراہ کرنے کا اختیار نہیں ہے۔ ہندوستان، انگلستان اور آسٹریلیا میں ایسے واقعات جب ہوئے تو ان کا نوٹس لیا گیا اور سزا دی گئی تاکہ آئندہ کے لیے عبرت ہو جائے۔ حکومت کے بدل جانے سے کوئی فرق نہیں پڑتا اور ہمارا مقصد اس موقع پر کسی فرد پر تنقید نہیں بلکہ ہم اس نظام پر تنقید کرنا چاہتے ہیں جس میں چیئر مین اور سپیکر کے فون ٹیپ کیے جاسکتے ہیں۔ اپنے وزیروں، سیاسی راہنماؤں، علماء اور پارلیمنٹ کے ارکان کے فون ٹیپ ہو سکتے ہیں۔ اس طرح دستور میں مہیا کردہ تخلیے کے حق کو آپ مجروح کرتے ہیں۔ تخلیے کا حق بین الاقوامی حقوق انسانی کا چارٹر بھی مہیا کرتا ہے۔ یہ اس کی بھی سراسر خلاف ورزی ہے۔ اس کے بعد آپ آکر زبانی اور تحریر می گمراہ کرتے ہیں۔
گمراہ کن اطلاعات فراہم کرنا، اطلاعات پر پردہ ڈالنا یہ سب استحقاق کی خلاف ورزی ہیں۔ اس تاریخی کیس میں ہمت سے کام لیتے ہوئے اس کی تحقیقات کی جائے۔ کیونکہ یہ مسئلہ صرف وزیروں کا نہیں بلکہ نظام کا ہے اور بھی دلیل اسے یہاں پیش کرنے کی بنیاد ہے۔ (وزیر داخلہ کی وضاحت کے بعد)
میں آپ کی توجہ اے آر مکر جی کی ایک اہم کتاب Parliamentary Procedure in India کی طرف مبذول کرانا چاہتا ہوں، اس میں بہت تفصیل سے پارلیمانی استحقاق پر بحث کی گئی ہے، ہے، لیکن صرف ایک نکتے کی طرف توجہ دلاؤں گا اور وہ یہ ہے کہ یہ مسئلہ صرف وزراء کا نہیں ہوتا بلکہ یہ سرکاری ملازمین کا بھی ہے۔ اس میں کہا گیا ہے کہ
۴۰۱
"Government officials were admonished for pro- ducing a fabricated document attempting to tamper with a witness and trying to conceal truth from the committee of privileges."

(سرکاری افسران کو ایک شہادت میں گڑ بڑ کرنے کے لیے من گھڑت دستاویز پیش کرنے اور استحقاق کمیٹی سے بھائی کو چھپانے پر سرزنش کی گئی)
تو مسئلہ صرف وزیر کے بیان کا نہیں بلکہ وہ سرکاری افسران جنہوں نے ہمارے سامنے شہادت دی اور جھوٹی تحریر دی اور جھوٹی شہادت دی، وہ بھی ذمہ دار ہیں۔ اس لیے میں یہ چاہوں گا کہ یہ معاملہ صرف سیاسی پارٹیوں تک محدود نہ رکھا جائے بلکہ میرا موقف یہ ہے کہ ہم اس قسم کی مکروہ اور قبیح روایات اور کارستانیوں کا قلع قمع کریں۔ اس لیے اس واقعے کا نوٹس لینا ضروری ہے۔
(۲۲-۱۲-۹۰)
۴۰۲
